
CYNGOR TREF CAERFYRDDIN 
CYFARFOD MISOL Y CYNGOR 

A GYNHALIWYD AR 29 EBRILL 2015
Y Maer, y Cyngh Arwel Lloyd, fu’n cadeirio’r cyfarfod misol o Gyngor Tref Caerfyrddin a gynhaliwyd yn Siambr y Cyngor, Neuadd Ddinesig San Pedr, nos Fercher, y 29ain o Ebrill 2015, am 7.30 pm. 
YN BRESENNOL:
Cynghorwyr: Dorothy Bere, Parchedig Tom Defis, Non Edwards, Richard Edwards, Dewi Evans  Baba Gana ,Philip Grice, Peter Hughes Griffiths, Anthony Jenkins,  Alun Lenny, Arwel Lloyd, Kenneth Lloyd, Doug Rose, Emlyn Schivone, Wyn Thomas a Barry Williams 
Gadawodd y Cyngh. Doug Rose y cyfarfod am 7.45pm.
608.
YMDDIHEURIADAU AM ABSENOLDEB 
           Derbyniwyd ymddiheuriad am absenoldeb oddi wrth y Cynghorwyr Dr Ioan Matthews ac Alan Speake. 
609.
DATGAN BUDDIANNAU 

Datganodd y Cyngh Alun Lenny fuddiant fel aelod o Bwyllgor Cynllunio Cyngor Sir Caerfyrddin. Datganodd y Cyngh Dewi Evans bod ganddo fuddiant fel Ymddiriedolwr Hosbis Tŷ Hafan.
610.
CADARNHAU A LLOFNODI COFNODION Y CYFARFOD MISOL O’R CYNGOR A GYNHALIWYD AR Y 25ain o FAWRTH 2015

PENDERFYNWYD llofnodi cofnodion y cyfarfod misol o’r Cyngor a gynhaliwyd ar yr 25ain o Fawrth 2015 yn gofnod cywir. 
611.    MATERION YN CODI:  
(a)  Cofnod 526: Claddedigaethau Mwslemiaid.
Cafwyd trafodaeth fer ar y mater hwn ond gan fod eitem ar wahân ar agenda’r cyfarfod ar y 29ain o Ebrill, cytunwyd i gael trafodaeth lawn unwaith y bydd Graham Williams, Rheolwr Mynwent Llanelli wedi cyflwyno’i anerchiad.
(b)  Cofnod 531: Cofio Brwydr Waterloo.
Gan fod penderfyniad eisoes wedi’i wneud i beidio â chefnogi’r digwyddiadau yn ariannol, hysbyswyd y cyfarfod na ellid ystyried yr eitem hon ymhellach nes bod chwe mis wedi mynd heibio. 
(c)  Cofnod 565: Eglwys Dewi Sant, Teras Picton 
                Hysbyswyd y cyfarfod nad oedd unrhyw wybodaeth bellach wedi dod i  law ynglŷn â’r gwaith ar yr eglwys dan sylw.
612.
CWESTIYNAU 

Ni ofynnwyd unrhyw gwestiynau.
613.
CADARNHAU A LLOFNODI COFNODION Y CYFARFOD MISOL O’R PWYLLGOR DIBENION CYFFREDINOL A GYNHALIWYD AR Y 14eg o EBRILL 2015
PENDERFYNWYD llofnodi cofnodion y cyfarfod misol o’r Pwyllgor Dibenion Cyffredinol a gynhaliwyd ar y 14eg o Ebrill 2015 a’u derbyn yn gofnod cywir. 

614.   
MATERION YN CODI 
          Cofnod 582: Materion Priffyrdd  
          
Parcio yng Nghaerfyrddin. Hysbyswyd yr Aelodau bod cyfarfodydd wedi’u cynnal gyda chynrychiolwyr y Cyngor Sir ynglŷn â’r tocynnau cosbi am barcio ar y 12fed o Ebrill. Cytunodd pawb y dylai pobl fod wedi cael digon o rybudd ymlaen llaw cyn i’r rheoliadau newydd ddod i rym ar y 1af o Ebrill 2015.                
615.    CADARNHAU A LLOFNODI COFNODION Y CYFARFOD MISOL O’R PWYLLGOR CYLLID A GYNHALIWYD AR YR 16eg o Ebrill 2015
PENDERFYNWYD llofnodi cofnodion y cyfarfod o’r Pwyllgor Cyllid a gynhaliwyd ar yr 16eg o Ebrill 2015 a’u derbyn yn gofnod cywir.
616.
MATERION YN CODI 
(a) Cofnod 601: Adnewyddu’r Polisi Yswiriant 
PENDERFYNWYD adnewyddu’r polisi yswiriant cyfredol am dair blynedd arall o fis Mehefin 2015.
(b) Cofnod 605: Costau Goleuadau Llwybrau Troed  
          Yn dilyn trafodaeth PENDERFYNWYD bod Clerc y Dref yn ysgrifennu at Un Llais Cymru ac at Swyddfa Archwilio Cymru. PENDERFYNWYD YMHELLACH bod Clerc y Dref yn ysgrifennu at y Cyngor Sir yn gofyn am gopi o’r Cytundeb Lefel Gwasanaeth gwreiddiol rhwng y Cyngor Sir a’r Cyngor Tref.

617.
MATERION CYNLLUNIO:  CEISIADAU CYFREDOL 
          Roedd pedwar cais newydd wedi dod i law:
          W/31839 - 13 Heol Goch, Caerfyrddin - Newid defnydd i alluogi’r uned gael ei defnyddio fel swyddfa fetio.
          W/31871 – 13 Heol Goch, Caerfyrddin – Newidiadau allanol a chreu mynedfa newydd yn y cefn i gwsmeriaid.

          W/31903 – 7 Heol Maer, Caerfyrddin – Adeiladu garej deulawr a newid defnydd y garej bresennol i ffurfio swyddfa.
          PENDERFYNWYD nad oes gan y Cyngor unrhyw sylwadau i’w gwneud ar y ceisiadau uchod.
          
W/31902 - Ystâd Pant-glas, Heol Bronwydd, Caerfyrddin - Y bwriad i godi 13 o dai sy’n cynnwys 9 tŷ ar wahân a 4 tŷ pâr fforddiadwy.
          
Lleisiwyd gwrthwynebiad i’r cais hwn gan fod rhai Aelodau o’r farn mai tir ar gyfer defnydd amaethyddol yn unig yw’r tir dan sylw. Roedd yr Aelodau yn siomedig i weld y cynigion hyn gan awgrymu y dylid ymchwilio i weld a yw’r hawl tramwy yn gyfreithlon yn arbennig felly o ran y defnydd amaethyddol presennol.
          PENDERFYNWYD bod y Cyngor yn gwrthwynebu’r cais cynllunio hwn.

618.
MATERION PRIFFYRDD 
           Nid oedd unrhyw geisiadau wedi dod i law. 
619.
MATERION TRWYDDEDU 

Roedd cais wedi dod i law ynglŷn â USA Chicken, 23 Heol Las, Caerfyrddin - amrywio’r drwydded bresennol drwy ymestyn yr oriau agor o hanner awr.
           PENDERFYNWYD nad oes gan y Cyngor unrhyw sylwadau ar y cais uchod.

620.
ARCHWILIAD MEWNOL 2014/15
           Hysbyswyd yr Aelodau bod yr Archwiliad Mewnol hyd at ddiwedd Blwyddyn Ariannol 2014/15 wedi cychwyn y diwrnod cynt, sef yr 28ain o Ebrill 2015.

           PENDERFYNWYD nodi’r mater.
621.
BIL LLESIANT CENEDLAETHAU’R DYFODOL (CYMRU) 
           Hysbyswyd yr Aelodau bod y Bil Llesiant Cenedlaethau’r Dyfodol (Cymru) yn debygol o dderbyn Cydsyniad Brenhinol cyn hir a dod i rym yn ystod 2016. Prif ddiben y Bil hwn yw cryfhau’r modd y caiff Cymru ei llywodraethu ar hyn o bryd i wella llesiant y wlad. 
           PENDERFYNWYD nodi’r mater.
622.
ORIEL MYRDDIN – YMDDIRIEDOLWR NEWYDD 
           Yn dilyn trafodaeth fer, ail-ddewiswyd y Cyngh Doug Rose i wasanaethau tymor arall o bedair blynedd fel Ymddiriedolwr. 
           PENDERFYNWYD ail-ddewis y Cyngh Doug Rose i wasanaethau tymor arall o bedair blynedd fel Ymddiriedolwr.
623.
GORYMDAITH Y GWARCHODLU CYMREIG
           Roedd y Gwarchodlu Cymreig wedi rhoi gwybod y byddent yn ymarfer eu hawl i orymdeithio drwy ganol y dref ar y 29ain o Fedi 2015 fel rhan o ddathliadau i nodi canmlwyddiant y Gwarchodlu. Roeddent wedi gofyn am gymorth y Cyngor gyda’r trefniadau.
           PENDERFYNWYD nodi’r mater.
624.   COFNODION PWYLLGOR LLYWIO RAS HWYL Y MAER
           PENDERFYNWYD nodi’r cofnodion oedd ynghlwm fel Atodiad 2.
625.    ADRODDIADAU GAN GYNGHORWYR FEL CYNRYCHIOLWYR AR GYRFF ALLANOL, YNGHYD AG ADRODDIAD Y MAER 

Nodwyd rhestr y Maer o’r digwyddiadau a fynychodd yn ystod y mis, a ddosbarthwyd fel Atodiad 3.

626.
EITHRIO’R CYHOEDD A’R WASG 
           PENDERFYNWYD yn unol â Deddf Cyrff Cyhoeddus (Mynediad i Gyfarfodydd) 1960 bod y cyhoedd a’r wasg yn cael eu heithrio o’r cyfarfod oherwydd natur gyfrinachol y busnes oedd i’w drafod. 

627.
Y FYNWENT – CLADDEDIGAETHAU MWSLEMIAID, Graham Williams, Rheolwr Mynwent Cyd Awdurdod Claddedigaethau Llanelli.
           Rhoddodd Mr. Graham Williams gyflwyniad ar gefndir sefydlu Mynwent Llanelli.
Diolchodd y Maer a nifer o’r Aelodau i Mr. Williams am ei gyflwyniad diddorol a llawn gwybodaeth.
           Yn dilyn trafodaeth hir PENDERFYNWYD MEWN EGWYDDOR i neilltuo darn o dir ym Mynwent Caerfyrddin ar gyfer claddedigaethau Mwslemiaid.
           Cymerwyd pleidlais wedi’i chofnodi. 

628.
MATERION STAFFIO 
         (a) PENODI CLERC Y DREF 
                Hysbyswyd y cyfarfod bod ymgeiswyr wedi’u cyfweld ar gyfer y swydd Clerc y Dref gan Aelodau’r Pwyllgor Rheoli ac na phenodwyd i’r swydd.
                PENDERFYNWYD ail-hysbysebu’r swydd am Glerc y Dref.
         (b) ADOLYGIAD STAFF 

           Hysbyswyd y cyfarfod bod crynodeb o’r Adolygiad Staff wedi’i ddosbarthu i bob aelod o’r staff ar y 27ain o Ebrill.

           PENDERFYNWYD nodi’r mater.

629.    PARC CAERFYRDDIN – HUD A LLEDRITH Y GAEAF
           Hysbyswyd y cyfarfod bod y mater hwn wedi’i drafod eisoes yn y Pwyllgor Dibenion Cyffredinol ac yn y Pwyllgor Cyllid. Roedd y ddau Bwyllgor o’r farn y byddai’r atyniad hwn yn fuddiol i’r dref.
           PENDERFYNWYD bod Clerc y Dref yn trefnu cyfarfod gyda hyrwyddwyr Hud a Lledrith y Gaeaf i fwrw ymlaen â’r trefniadau.
630.    Dr Mz’s – ARIANNU 
           Bu’r Aelodau yn trafod am hir y sefyllfa ariannol ynglŷn ag ariannu Dr Mz. Os yw’r Cyngor Tref i gynyddu ei gyfraniad ariannol i Dr Mz byddai angen iddynt gyflwyno cynllun busnes llawn a chyfrifon sydd wedi’u harchwilio yn ddiweddar i’r Cyngor allai wedyn ystyried y mater yn y Pwyllgor Cyllid.
           PENDERFYNWYD er mwyn bwrw ymlaen â’r mater bod Ymddiriedolwyr Dr Mz yn cael eu gwahodd i gyflwyno cynigion ynghyd â’r dogfennau y cyfeirir atynt uchod gerbron y cyfarfod nesaf o’r Pwyllgor Cyllid.
Daeth y cyfarfod i ben am 9.40pm. 
